ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒՆԻՍԻ 27-Ի ԹԻՎ 914-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ  ՆԱԽԱԳԾԻ ՎԵՐԱԲԵՐՅԱԼ 

Նախագծով առաջարկվում է փոփոխություններ կատարել ՀՀ կառավարության 2002 թվականի հունիսի 27-ի թիվ 914-Ն որոշման մեջ՝ որպես <Գնումների առաջկցման կենտրոն> պետական ոչ առևտրային կազմակերպության (այսուհետ` ԳԱԿ) կառավարումն իրականացնող լիազորված պետական մարմին ճանաչելով ՀՀ կառավարության աշխատակազմին: Միաժամանակ նախագծով առաջարկվում է հանձնարարել ՀՀ ֆինանսների նախարարին որոշումն ուժի մեջ մտնելուց հետո 5-օրյա ժամկետում ՊՈԱԿ-ի հետ վերակնքել վերջինիս լիազորությունները սահմանող պայմանագիրը:

Փոփոխությունների կատարման անհրաժեշտությունը պայմանավորված է նախ այն հանգամանքով, որ գնումների միջազգային ստանդարտներին համաձայն գնումների բողոքարումը պետք է լինի ամբողջությամբ անկախ առանձնացված մարմնի կողմից իրականացվող գործառույթ: Ըստ միջազգային կառույցների կողմից տրված մեկնաբանությունների քննարկվող ոլորտում գործունեության անկախության հասնել հնարավոր չէ լիազոր մարմնի կողմից համապատասխան գործառույթի իրականացման պարագայում: ԳԱԿ-ը հանդիսանալով գնումների բողոքարկման քարտուղարություն, ինքն է ստանում բողոքարկման խորհրդին ուղված դիմումները/բողոքաները, գնահատում վերջիններիս համապատասխանությունը, կազմակերպում և անցկացնում բողոքարկման հանձնաժողովների նիստերը, ինչպես նաև իրավական-մասնագիտական եզրակացություն ներկայացնում բողոքարկման հանձնաժողովին քննվող բողոքի վերաբերյալ: Ընդ որում, նշված եզրակացությունը հանդիսանում է այն հիմնական փաստաթուղթը, որի հիման վրա բողոքարկման հանձնաժողովը կայացնում է իր որոշումը: Տվյալ պարագայում խիստ վիճելի է բողոքարկման գործունեության անկախությունը, լիազոր մարմնից: Մասնավորապես, նման հարցադրումներ բազմիցս պաշտոնապես բարձրացվել և ներկայացվել են ՀՀ կառավարություն միջազգային տարբեր կառույցների կողմից, իսկ ամենավերջին հարցադրումը ՀՀ կառավարություն ներկայացվել է 2014 թվականի կեսերին Եվրամիության հայաստանյան գրասենյակի և Սիգման փորձագիտական խմբի կողմից: Ըստ որի, վերջիններս պնդում են բողոքարկման գործառույթի անկախության երաշխիքների ապահովման անհրաժեշտությունը` գնումների ընդհանուր դաշտի արդյունավետության բարձրացման առումով:
Բացի այդ, գնումների աջակցման կենտրոնն իրականացնում է շրջանակային համաձայնագրերի կնքում և մասնակիցների գրանցումը, որը ոչ այլ ինչ է, քան գնման ընթացակարգի կազմակերպում` կենտրոնացված կարգով: Այսինքն, կենտրոնացված կարգով հայտարարվում է մրցույթ, որը չունի ավարտման ժամկետ և կարող են լինել մրցույթի բազմաթիվ հաղթողներ: Տվյալ դեպքում գնումների աջակցման կենտրոնն ըստ էության մրցույթ է իրականացնում մյուս բոլոր պատվիրատուների համար, որի արդյունքներից հետագայում օգտվելու են մնացած պատվիրատուները: Նման կառույցների տեղակայումը պետական կառավարման համակարգում տարբեր է: Սակայն, առավել հաճախ դրանք դուրս են լինում լիազոր մարմնի կառավարման դաշտից, օրինակ` բալթյան, արևելյան եվրոպայի ու ԱՊՀ երկրների մեծամասնությունում այդպես է: Այս առումով միջազգային ընդունված սկզբունքների համաձայն լիազոր մարնի գործառույթների ու կենտրոնացված գնումներ կազմակերպողի լիազորությունների մեկտեղման պարագայում  առկա է շահերի բախում: Ընդ որում, այս սկզբունքն անգամ ճանաչվում է ՀՀ-ում և  ամրագրված է օրենսդրորեն <Գնումների մասին> ՀՀ օրենքով` համաձայն որի լիազոր մարմինը չի կարող ներգրավված լինել գնման գործընթացում, բացառապես իր կարիքների համար իրականացվող գնումների: Արժանահիշատակ է նաև, այն փաստը, որ վերոնշյալ օրենքը ըստ միջազգային փորձագետների գնահատման ամբողջությամբ համապատասխանել է միջազգայնորեն ընդունված լավագույն սկզբունքներին ու չափանիշներին, ինչը հնարավորություն ընձեռեց Հայաստանին 2011թվականին դառնալ ԱՀԿ Գնումների Համաձայնագրի անդամ:
